
Nachol  Re  Mõṛẽ  Goṭen
Hindu Gharońjren Hoṛko Laga
Ńir Reaḱ Ko Kurumuṭuieda
Chapainawabgonj reaḱ Nachol re mandhas metaḱme khe̠mota menaḱtako
nonkan hoṛko hotete mõṛẽ gọtẹn (5) hindu gharońj ren hoṛko
laga ńir ocoḱkana. Oṛaḱ-duạr rạput́ se̠ dhaṅdhaser ar laga ńir
ocoḱkan mõṛẽ goṭen gharońj ren hoṛko se̠ć kho̠n Mithun Mahali
ren koṛa Meghu Mahali calaoen 31 January Nachol thanarey nạlis
akat́a.

Nachol ṭoṭha reaḱ Konnanogor Hindu ṭola reaḱ bapa phurkạ okto
kho̠naḱ girobas akan mõṛẽ gharońj ren hoṛko se̠ć khonaḱ Sri
Meghu Mahali, aḍepase ren gur akan Rashid Singh ren koṛa Lutu Singh,
Gur akan Muharram Singh ren koṛa Biren Singh, ar aćren boeha Dhiren
Singh do̠e baḍae ocokeda, Konnanogor mouza hal 1 no: khotian reaḱ
140 dag reaḱ 0.12 akor jumire onko pe̠a baba hoṛ do̠ oṛaḱ- duạr
benao katećko girobasoḱ kana. CS ar SA record re oṛaḱ do̠ ulek
menaḱ akada.

 Aḍepase 137 no: dag do̠ 0.36 akor khanḍ se̠ poriman sompot do̠
pukhri hisạbte CS, SA ar RS record rehõ tahẽkana. Menkhan Sarkar
bhul kho̠bo̠r e̠mkate ar eḱṛe katha jạhir kate oko okte 1981 serma
re Konnanogor ato ren Abdul Korim ren koṛa Ershad Ali bo̠ndo̠bos
jo̠ṅana. Me̠nkhan un okte hõ Ershad Ali do̠ be̠cas se̠ be̠jaega hoṛ
do̠ bae tahẽkana. Barabar 137 no: dag hõ pukhri tahẽkana. E̠ḱre
goha  katećge  ona  ṭoṭha  reaḱ  68  no:  dag  reaḱ  ḍahar  hõe
bondobosket́a. Tayom daram 68 dag re Karigori Skul benao okte e̠kkal
ḍher okoć kạuḍi do̠e hataoket́a. Nebetar ma e̠kkal oko okote 140
dag reaḱ 0.12 akor jumi bo̠ndo̠bo̠s hatao khạtir 100 serma kho̠n ko
basoḱ kan mõṛẽ goṭen hindu (adibạsi) reṅgeć-nacar gharońjren
hoṛko ackage akoaḱ bhiṭạ kho̠n laga ńir reaḱe kurumuṭueda.     

Sri Meghu Mahali calaoen 31 January jumi eḱṛe bạṛić hoṛkoaḱ
dho̠mo̠ḱ ar jiwi ṭonta bo̠to̠rte Konnanogor ato ren gur akan Abdul

Korim ren koṛa Akbor Ali Master ar Abdul Latif, Gur akan Ershad Ali
ren koṛa Ashraf Ali ar Alomgir Honer birudre Nachol thanarey nạlis
akat́a. Ar no̠te aḍepase Ancer Ari jumi eḱṛe bạṛić hoṛkoe
manalet́kote nui hõ gujuḱ reaḱ bo̠to̠r ko uduḱakadea. Noa birudre
Ancer  do̠  Nachol  thanarey  GD  akada.  Arhõ  no̠te  bo̠to̠r  dosare
menaḱko gharońjren hoṛko se̠ć khonaḱ jilạ prosasok ar bạṛti
(otirikto) jilạ prosasok Chapainawabgonj, Upạjilạ nirbahi Officer
Nachol barabar bo̠ndo̠bo̠sto̠ bạtil lạgit́ eardas akada.

 


